
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭৮
পুনশ্চ




ঝিল্লি যখন ঝিঁ ঝিঁ করে অন্ধকারে,

হাওয়ায় আসে বাঁশের পাতার ঝরুঝরানি।

গাছের ফাঁকে তাকিয়ে থাকে

ঘুম-ভাঙানো

সঙ্গীবিহীন সন্ধ্যাতারা॥





২১ ভাদ্র, ১৩৩৯









সাধারণ মেয়ে







আমি অন্তঃপুরের মেয়ে,

চিনবে না আমাকে।

তোমার শেষ গল্পের বইটি পড়েচি, শরৎবাবু,

“বাসি ফুলের মালা।”—

তোমার নায়িকা এলোকেশীর মরণদশা ধরেছিল

পঁয়ত্রিশ বছর বয়সে।

পঁচিশ বছর বয়সের সঙ্গে ছিল তার রেশারেশি,

দেখলেম, তুমি মহদাশয় বটে,

জিতিয়ে দিলে তাকে।



নিজের কথা বলি।

বয়স আমার অল্প।

একজনের মন ছুঁয়েছিল

আমার এই কাঁচা বয়সের মায়া।

		 এই পাতা শেষ সম্পাদিত হয়েছে ১২:০৮টার সময়, ২০ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

